Монгол Улсын Их Хурлын долоо дахь удаагийн сонгуулиар 

байгуулагдсан Улсын Их Хурлын анхдугаар чуулганы Эдийн засгийн байнгын хорооны 2016 оны 8 дугаар сарын 03-ны өдөр /Лхагва гараг/-ийн хуралдааны гар тэмдэглэл

Эдийн засгийн байнгын хорооны дарга Д.Тэрбишдагва ирц, хэлэлцэх асуудлын дарааллыг танилцуулж, хуралдааныг даргалав. 


Ирвэл зохих 19 гишүүнээс 12 гишүүн ирж, 61.3 хувийн ирцтэйгээр хуралдаан 15 цаг 30 минутад Төрийн ордны “Их эзэн Чингис хаан танхим”-д эхлэв. 

Чөлөөтэй: Б.Дэлгэрсайхан; 


Тасалсан: Т.Аюурсайхан, Л.Болд, Ц.Даваасүрэн, Л.Энх-Амгалан, Д.Эрдэнэбат;


Нэг. Жижиг, дунд үйлдвэрлэлийн хөгжлийн дэд хорооны даргыг сонгох тухай асуудал

Хэлэлцэж буй асуудалтай холбогдуулан Эдийн засгийн байнгын хорооны ажлын албаны ахлах зөвлөх Ж.Батсайхан, зөвлөх С.Энхцэцэг нар байлцав. 

Жижиг, дунд үйлдвэрлэлийн хөгжлийн дэд хорооны даргад Улсын Их Хурал дахь Монгол ардын намын бүлгээс Жамбалын Ганбаатарын нэрийг дэвшүүлснийг Эдийн засгийн байнгын хорооны дарга Д.Тэрбишдагва  танилцуулав. 

Улсын Их Хурлын гишүүн Л.Элдэв-Очир, Б.Ундармаа, Ж.Бат-Эрдэнэ нар  үг хэлэв. 

Д.Тэрбишдагва: - Жижиг, дунд үйлдвэрлэлийн хөгжлийн дэд хорооны даргад Улсын Их Хурлын гишүүн Ж.Ганбаатарыг сонгох нь зүйтэй гэсэн саналыг   дэмжье гэсэн санал хураалт явуулъя. 

Зөвшөөрсөн:
11


Татгалзсан:

1


Бүгд:


12

91.7 хувийн саналаар дэмжигдлээ.

Д.Тэрбишдагва: - Монгол Улсын Их Хурлын Жижиг, дунд үйлдвэрлэлийн дэд хорооны даргаар Улсын Их Хурлын гишүүн Жамбалын Ганбаатарыг сонгосугай гэсэн Байнгын хорооны тогтоолын төслийг баталъя гэсэн санал хураалт явуулъя.

Зөвшөөрсөн:
12


Татгалзсан:

0


Бүгд:


12

100 хувийн саналаар Байнгын хорооны тогтоол батлагдлаа.

Хуралдаан 13 минут үргэлжилж, 12 гишүүн ирж, 61.3 хувийн ирцтэйгээр 15 цаг 43 минутад өндөрлөв.

Тэмдэглэлтэй танилцсан: 


ЭДИЙН ЗАСГИЙН 


БАЙНГЫН ХОРООНЫ 


ДАРГА






Д.ТЭРБИШДАГВА

Тэмдэглэл хөтөлсөн: 


ПРОТОКОЛЫН АЛБАНЫ 


ШИНЖЭЭЧ






Ц.АЛТАН-ОД
МОНГОЛ УЛСЫН ИХ ХУРЛЫН 

ДОЛОО ДАХЬ УДААГИЙН СОНГУУЛИАР БАЙГУУЛАГДСАН 

УЛСЫН ИХ ХУРЛЫН АНХДУГААР ЧУУЛГАНЫ ЭДИЙН ЗАСГИЙН БАЙНГЫН ХОРООНЫ 2016 ОНЫ 8 ДУГААР САРЫН 03-НЫ ӨДӨР 

/ЛХАГВА ГАРАГ/-ИЙН ХУРАЛДААНЫ ДЭЛГЭРЭНГҮЙ

ТЭМДЭГЛЭЛ

Хуралдаан 15 цаг 30 минутад эхлэв.

Д.Тэрбишдагва: - Эдийн засгийн байнгын хорооны гишүүдийнхээ энэ өдрийн амгаланг айлтгая. Ирц 57.9 хувийн ирцтэй байна. Тэгээд хуралдаанаа нээж байна. 

Өнөөдрийн хуралдаанаар ганцхан асуудал хэлэлцэх байгаа. Жижиг, дунд үйлдвэрийн хөгжлийн дэд хорооны даргыг сонгох тухай асуудал хэлэлцэнэ. Өөр асуулттай, саналтай гишүүд байна уу. За байхгүй бол нэг асуудлаа хэлэлцье. 

Жижиг, дунд үйлдвэрлэлийн хөгжлийн дэд хорооны даргад Улсын Их Хурал дахь Монгол Ардын Намын бүлгээс Жамбалын Ганбаатарыг нэр дэвшүүлсэн байна. 

Тэгээд Ж.Ганбаатар нэр дэвшигчийн талаар тодорхой танилцуулах шаардлагагүй байх. Бүх хүмүүс мэдэж байгаа учраас. Тэгээд энэ саналыг албан ёсоор танилцуулж байна. Ингээд Монгол Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.4 дэх хэсэгт заасны дагуу нэр дэвшигчээс болон Монгол Ардын Намын бүлгийн саналтай холбогдуулан асуух асуулттай гишүүн байвал нэрсээ өгнө үү. Санал, асуулт цуг явчих уу? За тэгье. Санал, асуулт цуг явъя. Нэр дэвшиж болно шүү дээ. Та өөр газар дэвшчихсэн байсан юм чинь тэгээд дахиад дэвшиж болно л доо. Дан дэвшээд үзээд байдаг хүн байна л даа. Ялаад яваад байдаг. Тийм ээ. 

Тэгвэл асуулт, саналаа цуг явуулчихъя. За санал асуултаа, үг хэлэх хүн байна уу? Л.Эрдэв-Очир гишүүн. 

Л.Эрдэв-Очир: - Ж.Ганбаатартаа баяр хүргэе. Үнэхээр одоо бас зөв хүнээ бид нар дэвшүүлж байна. 

Жижиг, дунд үйлдвэрийг дэмжинэ гэдэг асуудал. Одоо Монгол Улсын хэмжээнд тулгамдаж байгаа гол асуудал болохоороо ажлын байрны асуудал байгаад байдаг. 

Өнгөрсөн 4 жилийн хугацаанд улсын хэмжээнд үндсэндээ 30 гаруй мянган аж ахуйн нэгж. Энэ 30 гаруй аж ахуйн нэгж байна. Үндсэндээ жижиг, дунд үйлдвэрүүд бүгд хаалгаа бариад дампуурчихлаа. 

Энэ дээр зүгээр яг энэ тоогоороо дампуурсан уу, үгүй юу гэвэл бас учир дутагдалтай зүйл бий. Жижиг, дунд үйлдвэр нэртэй. Төрөөс дэмжлэг туслалцаа зээл авдаг. Үр дүн нь төдийлөн гардаггүй. Тэртээ тэргүй хаалгаа барихад л учиртай ийм л үйлдвэрүүд л одоо бас орчихсон яваад байгаа юм. 

Би нэг л зүйлийг хэлэхийг хүсч байгаа. Юу гэхээрээ жижиг, дунд үйлдвэрлэлийг хөгжүүлэхэд Монгол Улсын үе үеийн Засгийн газар маш их хөрөнгө мөнгө гаргасан. Хамгийн гол юм нь яах вэ гэхээр эзэндээ хүрч очдоггүй. Жижиг, дунд үйлдвэрийн төсөл шалгаруулна, хөнгөлөлттэй зээл олгоно, тоног төхөөрөмж хөнгөлөлттэй нөхцөлөөр, зээлээр олгоно гээд л ирэхээр л бараг одоо өдөрт 10, 20-иороо ченж компаниуд байгуулагддаг. Тэд нар нь яах вэ гэхээрээ яаман дээгүүр юм уу, жижиг, дунд үйлдвэрийн газар дээгүүр гүйж байгаад л нэг нэг төсөл барьж гүйж байгаад л нэг хэдэн төгрөг шалгаад л тэгээд тэр чигээрээ алга болдог. Өөрөөр хэлбэл жижиг, дунд үйлдвэрлэлд зарцуулж байгаа энэ хөрөнгө тусламж, зээл тусламж бол эзэндээ хүрдэггүй энэ асуудал байдаг юм. Энэ одоо бүр ужгирсаар байгаад бүр хэвийн үзэгдэл болчихож. Жишээлбэл, өнгөрсөн жилүүдэд би мэдэх юм. Хөдөө орон нутагт аймгийнхаа 270 километр алслагдсан суманд йогуртны үйлдвэр байгуулчихаж байгаа юм. Йогуртны үйлдвэр. Жишээлбэл, Баянхонгор аймгийн Баянговь суманд. Йогуртыг чинь хэн хэрэглэх юм гэхээр энэ аймгийнханд хүргэж өгнө гээд. 270 километр тээвэрлэх юм гэнэ. 

Ийм юманд. Одоо ийм жижиг, дунд үйлдвэрт хөрөнгө өгснөөс болоод нөгөө гаргаж байгаа хөрөнгө маань эзэндээ хүрдэггүй. Үйлдвэрлэл нь үйлдвэрлэл биш. Зээл авсан аж ахуйн нэгж яах вэ гэхээр жижиг, дунд үйлдвэр нэртэй, нэг статустай. Тэр нь яах вэ гэхээр энэ эдийн засгийн хүнд нөхцөлд дампуураад дампуураад ингээд алга болчихдог ийм л буруу практик жишиг тогтчихоод байгаа юм. 

Тийм учраас дэд хороон дээр онцгой анхаарал тавьж энэ хөрөнгө мөнгөний зарцуулалт, тэр нөгөө зээл хүсч байгаа нөхдүүдэд олгож байгаа энэ төсөл шалгаруулалт дээр нь онцгой анхаарч, жинхэнэ эздэд нь тултал нь дэмжиж үйлдвэрлэлийг нь хөл дээр нь босгож, аж ахуйн нэгжийг нь хөл босгох хэмжээнд өгмөөр байгаа юм. Тэгэхгүй бол нэг олон ченж компаниуд, олон ченжүүдэд одоо энэ төсвийн мөнгийг үрэн таран хийж болмооргүй ийм л нэг зүйл гарцаагүй байгаа. Энэ дээр л одоо онцгой анхаарч ажиллая гэж байгаа. 

Ер нь бол зүгээр ялсан нам том жижиг гэлтгүй аль алиныг нь дэмжих ёстой. Гэхдээ зүгээр одоо юу гэдэг эхийг нь эцээхгүй, тугалыг нь тураахгүй гэдэг зарчмаар явсаар байгаад эцсийн дүндээ яах вэ гэхээрээ ямар ч үр дүн байдаггүй. Одоо ингээд зарцуулалтынх нь тайланг гаргаад үзэх юм бол дөрөв дөрвөн жилийн хугацаатай Засгийн газруудын жижиг, дунд үйлдвэрлэлд зориулсан хөрөнгийн хэмжээг гаргаад ир гэвэл аягүй бол бид нарын нүд орой дээрээ гармаар маш том хөрөнгийн асуудал яригдана. Хөрсөн дээрээ буугаад нөгөө хөгжсөн, бий болсон, хөл дээрээ зогссон жижиг, дунд үйлдвэрүүд нь хаана байна вэ гэхээр байдаггүй. Ийм л практик бий болчихоод байгааг л, гажуудлыг засч залруулах тал дээр санаачлага гаргаж ажиллаарай. Хамтарч ажиллая гэж ингэж хүсч байна. Баярлалаа. 

Д.Тэрбишдагва: - За баярлалаа. Одоо Б.Ундармаа гишүүн. Энэнээс хойш. Өнөөдөр яах вэ хүн цөөхөнтэй байгаа учраас. Ер нь бол. Ингээд л эхэлж байгаа юм л даа. Б.Ундармаа гишүүн бол нэрээ өгчихсөн байсан. Б.Ундармаа гишүүн. 

Б.Ундармаа: - За ингээд Ж.Ганбаатар гишүүнийгээ бас дэмжиж байна. Баяр хүргэж байна. Одоо жижиг, дунд бизнес гэдэг бол өөрөө энэ бизнес бол бас Монголын иргэдийн хувьд бол бас аягүй амин чухал. Өрх гэр бүл болгон тодорхой хэмжээний бизнесийн үйл ажиллагаа явуулдаг. Дунд зэргийн бизнес хийдэг. Энийг бол бас бодлогын хэмжээнд дэмжиж, банк, санхүү, мөн тэдэнд бас хамгийн тулгамдаад байгаа асуудлууд тэр зээлийн ядахдаа хугацааг нь уртасгаж өгөх, ядахдаа хугацааг нь одоо хожимдолтой байгаа үед нь бас хааж боогдуулахгүй байх талаар нь бас ийм бодлогын хувьд дэмжлэг өгч, уриалга гаргаж ийм санал санаачилгатай ажиллаарай гэдгийг бас хэлмээр байна. 

Тэгээд дунд, жижиг бизнес хүмүүс бол ямар ч байсан төрийн ачааг бас нуруун дээрээ үүрэлцэж байдаг. Төрөөс ямар нэгэн тусламж дэмжлэг авахгүйгээр өөрсдөө бүх зүйлээ болгох гэж, борлуулах гэж, санхүүгээ олох гэж цаг нартай уралдаж ажилладаг ийм хүмүүс байдаг. Тэгээд сая бол бас гишүүд бас хэлж байна. Тэгээд түүнтэй бас санал нэг байна. 

Хамгийн гол нь тэр хөрөнгө оруулалтыг нь зөв хийлгэж тэр дээр бас тодорхой хэмжээний тийм зөвлөмж, зөвлөгөө өгдөг ийм зүйлүүдийг бол гишүүдэд бас хэлж мөн тойрогт нь ч юм уу ийм зүйлүүдийг бас хийж өгөх юм бол энэ бол иргэдэд хамгийн чухал анхан шатны одоо тийм шаардлагатай ийм сургалтын хөтөлбөр болно. Тэгээд дээрхи хэлсэн зүйлүүдийг бас санал санаачлагатай байж ажилдаа бас тусгаасай гэж бодож байна. 

Ингээд Ж.Ганбаатартаа бас амжилт хүсье. Энэ бол олон хүний эрэлт хэрэгцээг хангасан, олон хүний одоо бас бодож байгаа зүйлүүд шүү. Тэгээд энэ дээр бас тусалж, хамтарч ажиллана. За баярлалаа. 

Д.Тэрбишдагва: - Ж.Бат-Эрдэнэ гишүүнд өнөөдөр одоо чуулганы сүүлийн өдөр учраас нэг онцгой эрх өгчихөөд байгаа. Өнөөдрөөс ийм юм болохгүй шүү гэж хэлж байна шүү дээ. 

Ж.Бат-Эрдэнэ: - За баярлалаа. Дэг зөрчсөнд уучлаарай. Бас зайлшгүй хэлмээр нэг зүйл санаанд орчихлоо. Юуны өмнө Ж.Ганбаатар даргад баяр хүргэе. 

Жижиг, дунд үйлдвэрлэлийг хөгжүүлнэ гэдэг асуудал маань бол бид нар үе үеийн Засгийн газарт маш олон жил. Ер нь одоо зах зээл эхэлснээс хойш бид нар ярьсан. Зах зээл эхэлснээс хойш өнөөдрийг хүртэл бид нар хэрэгжүүлээд ирсэн том асуудал. Зайлшгүй авч явах ёстой бодлогын хэмжээнд авч явах асуудал. Өнөөдөр бид нар том том үйлдвэрлэлүүдээ ярьж байгаад эдийн засгаа яриад, том бүтээн байгуулалтаа ярьж байгаад хүн ард маань өөрсдөө ядуу болчихоод байна. Тэгэхээр тэд нарыгаа дэмжих ганц бололцоо маань бол үйлдвэрлэл. Энэ бол зайлшгүй явах ёстой. Хүмүүс, тэр тусмаа бага түвшинд амьдралтай байгаа энэ хүмүүсийн маань үйлдвэрлэлийг бий болгож хүн болгон үйлдвэрлэгч болох хамгийн зайлшгүй том гарц нь бол энэ зайлшгүй мөн. 

Гэхдээ бид нарын хийж ирсэн практик дээр нэг зүйл бол ерөөсөө Монголчууд маань нэг үйлдвэртэй болохын төлөө, нэг хөрөнгөтэй болохын төлөө гэж явж байгаад нөгөөдөхөө аваад сүүлдээ өөрсдөө дампуурдаг. Буцаад өрөндөө баригддаг. Миний мэдэх одоо жишээ нь модны үйлдвэрлэлийн хоёр гурван үйлдвэр одоо дампуурсныг би мэдэж байна. Сайхан үйлдвэртэй болдог. Хэдэн төгрөг авдаг. За тэгээд нэг хэдэн жилийн дараа гэхээр нэг эвдэрхий хөрөө рамтай. Тэгээд ерөөсөө цаашаагаа үйлдвэрлэл нь байхгүй. 

Тийм болохоор хамгийн чухал юм бол та өөрөө бас мэдэж байгаа байх гэж бодож байгаа. Бизнес хийж байсан хүн. Цаашаа зах зээлтэй юмыг л хийж өгөөрэй хамгийн гол нь. Юун дээр тэр хүн борлогдох вэ, тэр бүтээгдэхүүн нь. Магадгүй тэр бүтээгдэхүүн нь цаана нь одоо бүтээгдэхүүнийг тэр чигээр нь үйлдвэрлэлийг нь ингэж хүлээж авч байдаг том зах зээлийг нь бий болгох. Магадгүй цаашаа бол энэ бүтээгдэхүүн нь одоо олон улс руу гараад явж байдаг, энэ урд хөрш рүүгээ гараад явж байдаг ч юм уу. Энэ зах зээлийг нь бий болгохгүй бол хүмүүст бид нар энэ гараараа таван төгрөг өгдөг, энэ гараараа зах зээлийг нь бий болгох бодлогыг нь барихгүй бол магадгүй нэг чадвартай хэдэн бизнесменүүд нь, ухаалгууд нь өнөөдөр бизнесээ аваад явчихдаг. Бусад нь бол тэгээд өрөнд ороод үлддэг ийм тал ажиглагдаад байгаа шүү. Тийм болохоор энэ талаас нь, зах зээл талаас нь та их сайн анхаарч ажиллаасай. 

Тэгээд зах зээлээ судалж байгаад тодорхой магадгүй хэд хэдэн зах зээлийг гаргаж өгөөд тэгээд тэр тал руу нь зүгээр миний бодлоор бол зүгээр хамаагүй өгмөөр байгаа юм. Ер нь өгөөд л баймаар байгаа юм. Ганцхан тэр хүн цаашаа зах зээлтэй л болмоор байгаа юм. Энэ дээр нь анхаарч ажиллаасай гэж хүсч байна. За баярлалаа. Амжилт хүсье. 

Д.Тэрбишдагва: - Гишүүд үг хэлж, санал гаргалаа. Хэрвээ Ж.Ганбаатар гишүүн сонгогдвол их олон сайхан санал хэллээ шүү. Тэгээд тэмдэглэж авч байгаа байх. Сонгогдвол гэж байгаа шүү. Гишүүд асуулт асууж дуусаад одоо ингээд дараахь зарчмаар санал хураана. 

Улсын Их Хурлын гишүүн Жамбалын Ганбаатарыг Жижиг, дунд үйлдвэрлэлийн хөгжлийн дэд хорооны даргаар сонгохыг дэмжье гэсэн томьёоллоор санал хураая. 

За Жижиг, дунд үйлдвэрлэлийн хөгжлийн дэд хорооны даргаар сонгох саналыг гишүүдийн олонхи нь дэмжсэн учраас Ж.Ганбаатар гишүүн маань дэд хорооны дарга боллоо. Баяр хүргэе. 

Ингээд одоо Байнгын хорооны тогтоолыг уншиж батлуулъя. Монгол Улсын Их Хурлын тухай хуулийн 24 дүгээр зүйлийн 24.9, 24.10 дахь хэсэг, Монгол Улсын Их Хурлын чуулганы хуралдааны дэгийн тухай хуулийн 15 дугаар зүйлийн 15.1 дэх хэсэг, санал хураалтын дүнг тус тус үндэслэн Эдийн засгийн байнгын хорооноос ТОГТООХ нь: 

Монгол Улсын Их Хурлын Жижиг, дунд үйлдвэрлэлийн дэд хорооны даргаар Улсын Их Хурлын гишүүн Жамбалын Ганбаатарыг сонгосугай гэсэн тогтоолын төслийг батлуулъя. Өөр саналтай хүн байхгүй гэж ойлгож байгаа. 

Хуралдаан 13 минут үргэлжилж, 15 цаг 43 минутад өндөрлөв.

Дууны бичлэгээс буулгасан:

ПРОТОКОЛЫН АЛБАНЫ 

ШИНЖЭЭЧ

